
Klones gnr. 140 bnr. 1 
 

Oluf Rygh skreiv i Norske Gaardnavne at Klones har vore nemnd med ulike skrivemåtar, 

Klonnes i 1520,  Klunngnes i 1578, Klugnes i 1594, Klungenes i 1604, Klongnes i 1668 og 

Klougnes 1723. Uttala er kłó`nés, og han skreiv at etter skriftformer må garden ha heitt 

Klungrnes eller Klungranes, av klungr, nypetorn. Anders Skrede siterte bygdafolk som meinte 

at namnet kom av klo, og at kloa var Klonesodden. 

 

Arne Klungnes svara i åra 1606 til 1612 holding til kongen for 1 ½ hud krongods og 1 hud og 

3 skinn bondegods. Skattelister 1610-1625 viser at del av Klones var krongods og at 

leiglendingen var Arne. I åra 1614 til 1624 var det både Arne og Jakob Klones som svara 

holding for 1 ½ hud krongods, 1 ½ hud  bondegods samt 3 skinn av sæterplassen Naadelien.  

Rasmus Brattland betalte fyrstebygsel av engelandet Naadelien i 1626-27, medan Arne og 

Jakob da betalte for det øvrige. 

 

I 1633-34 løyste Haldor Knutsen inn lån som Karen Christoffersdotter hadde gjeve til kongen 

i 1628 med pant i 1 hud 3 skinn av Klones. Haldor betalt samtidig fyrstebygsel av 3 skinn og 

hadde dermed halvdelen av garden. Haldor (Hallvard) betalt i 1636-37 holding av 1 ½ hud.  

 

Koppskatten 1645 viste at det var ei enkje som da var brukar. Samanhengen her er usikker. 

 

Ei tid var det to brukarar på Klones. Svend Sandnes svara i 1637-38 holding av 2 huder i 

Klones. I 1645-46 betalte Svend Klones holding av 1 ½ hud, og i 1660-61 festa han 1 hud 18 

mrk. fisk. 

 

Trond Klones svara i 1640-41 holding av 2 huder i Klones, og av 1 ½ hud  frå 1642 til 1653. I 

åra 1654 til 1658 gav han holding for 1 ½ hud krongods og 1 ½ hud bondegods. Kanskje er 

dette Trond Endresen på sygard Sandnes, for eldste sonen kan da ha overteke Sandnes. Trond 

var gift med enkje på Sandnes Rønnaug Sevaldsdotter, den andre sonen var 

    Oluf f.ca.1616, neste brukar 

 

Trond Sandnes festa i 1660-61 2 ½ hud i Klones for sonen. Manntalet 1666 viser at oppsitjar 

var Ole Trondsen f.ca.1617. Oluff gav holding av 1 ½ hud i Klones i 1663 og 3 huder i 1666. 

Ola Klones vart også nemnd i 1678 og 1680 med 2 ½ hud 18 merker fisk. Oluf var gift med 

Anne Torchildsdotter d.1675. Anne var dotter til Torkild Raastad nørdste / Rusnes f.ca.1595. 

Oluf og Anne hadde ikkje barn. 

 

I 1671 vart det tinglyst skjøte frå Niels Tholder til kaptein Brun på Klones 1 hud 18 merker 

fisk. Dette vil seia at Tholder har fått tak i det som tidlegare var krongods. 

 

Neste brukar som er nemnd er Oluf Simensen som truleg var fostersonen til Torkild Rusnes. 

Oluf var gift med Ingeleff Baardsdotter d.ca.1688, dei hadde ikkje barn. Ingeleff hadde 

syskjena Peder, Bergete, Marrit og Giertrud. 

Svend Endresen d.ca.1691 overtok ca. 1689. Svend f.ca.1649 d.1691 var frå Austrem n., son 

til Endre Andersen Austrem f.ca.1615 d.ca.1671 og Barbro Jakobsdtr. Sørem d.ca.1679. 

Svend var gift med Kari Amundsdotter. Svend og Kari var eigarar av 1 ½ hud i Klones utan 

bygsel. Svend og Kari hadde 2 barn: 

    Oluf, neste brukar 

    Barbroe, g.m. Hans Erlandsen Moen  

 

Kari Amundsdotter vart gift på nytt med Johannes Jacobsen, det var skifte etter dei i 1717. 

Det var Kari og Johannes som var nemnde i skoskatten 1711. Johannes Klones fekk i 1703 

bygsel på 1 ½ hud i Klones av oberst Oluf Brun.  

 

Matrikkelutkastet 1723 viser at brukaren var Ole Svendsen. I 1728 var det skjøte på Klones 1 

½ hud med bygsel frå Hans Jacob Smidt til Ole Svendsen Klones for 300 rd. Det øvrige 1 ½ 

hud var bondegods, Ole kjøpte i 1727 3 skinn frå systera, han hadde arva 6 skinn og løyst inn 

9 skinn som var utlagt for gjeld. Ole Svendsen vart dermed eigar av heile Klones 3 huder. Ole 

Svendsen var gift med Eli Østensdotter Kvarberg ø dotter til Øystein Eriksen Kvarberg 1639-

1685 og Ingeleiv Jakobsdtr. Valbjør d.1697. Ole og Eli hadde 4 barn: 

    Svend 1715-1758, neste brukar 

    Ingelev f.ca.1716 d.ca.1761, g.m. Erik Endresen Strand m., g.2.m. Bersvend Hansen  

                    Holongsøyen f.ca.1728 d.1800 

    Kari, hadde med Christen Tronhuus ei dotter 

    Øystein d.1767, g.m. Rønnoug Olsdtr.. Til Klonesbakken 

 

I 1758 var det skjøte på Klones 3 huder frå Ole Svendsen til eldste sonen Svend Olsen 

Klones, foreldra fekk føderåd. Svend vart 1755 gift med Barbro Larsdotter Hjeltar, Skjåk 

f.ca.1724 dotter til Lars Olsen Hjeltar og Karine Marie Munchen. Svend og Barbro hadde 1 

barn: 

    Eli f.ca.1754 d.1829, neste brukar 

 

Barbro vart 1764 gift på nytt med Iver Iversen Sandbu nordgard f.1739 son til Ivar Olsen 

Sandbu f.1702 d.ca.1782 og Sigrid Persdtr. Faukstad s. Iver var 1767-1770 eigar av 

farsgarden Sandbu. I 1767 lånte Iver Iversen Klones 800 rd. av Nils Guttormsen Graffer med 

pant i Klones 2 huder 8 skinn. I 1771 var det skifte i buet til Barbro og Iver, det ser ut til at dei 

da skulle leva kvar for seg. Da Iver Iversen i 1773 overdrog Klones til stedottera fekk han 

føderåd med bl.a. plassen Nylykkja. I 1775 pantsette Iver føderåda si for gjeld til Jakob 

Østensen, og 1779 vart føderåda sletta. Truleg var det Iver Iversen som vart nemnd som 

«ægtemand» da han i 1771 fekk barn med Marit Nilsdotter: 

    Ole Iversen f.1771 

 

I 1773 var det skjøte på Klones 3 huder frå Iver Iversen Klones til Jakob Østensen Kvarberg 

som verge for Eli Svendsdotter Klones for 800 rd. Iver skulle som føderåd bl.a. ha plassen 

Nylykkja. Jakob Østensen 1738-1804 vart i 1774-1775 nemnd som Klones, så han har hatt 

garden eit par år. Jakob kom seinare til Aaseng som han kjøpte i 1772. Jakob var gift med 

Rønnaug Olsdotter Storvik s. f.1739 d.etter 1804 dotter, dei hadde 6 barn. 

 

I 1775 var det skjøte på Klones 3 huder frå Jacob Østensen Klones til Syver Arnesen og kona 

Ellie Svendsdotter for 800 rd. samt føderåd. Eli Klones var gift med Syver Arnesen. Syver 

Arnesen nordgard Råstad 1745-1833 var son til Arne Syversen Råstad og Aaste Jonsdtr. 

Kleppe s. f.1705. Syver og Eli hadde 4 barn: 

    Aaste f.1777, g.m. Jon Jonsen Stranden m. 

    Svend 1780-1859, neste brukar 

    Arne f.1784, på Klones 

    Ole 1788-1878, g.m. Ingeborg Syversdtr. Lunde s. 1799-1881, til Stokstad m. 

 

Storofsen 1789 øydela ein del jord på Klones. Tidlegare var det 36 mål åkerjord, etter ofsen 

18 mål. Slåttlandet vart redusert frå 30 mælingar (ca 120 mål) til 15 mælingar (ca. 60 mål). 

 

Syver Arnesen selde og skjøta i 1805 eit stykkje jord ovanfor garden Klones til sonen Arne 

Syversen for 200 rd. Arne Syversen Klones 1784-1848 vart 1817 gift med Guri Poulsdotter 

Holbø 1787-1849, dotter til Pål Hansen Holbø f.1751 og Kari Andersdtr. Austrem s. f.1749. 

Arne og Guri budde på Klones som inderstar, dei hadde 4 barn: 

    Syver f.1817, g.m. Kari Oldsdtr. Austrem n. 1815-1862. På Austrem. 

    Hans 1818-1820 

    Kari 1821-1840 

    Barbro f.1826, g.m. Ole Olsen Brustuen f.1831. Til Sæta. 

 

I 1811 var det skjøte på Klones 2 huder 6 skinn 18 merker fisk frå Syver Arnesen og Arne 

Syversen til Sven Syversen for 1400 rd., foreldra fekk føderåd. Svend Syversen vart 1814 gift 

med Imbjør Iversdotter Viste u. 1769-1834 dotter til Iver Olsen Sandbu u.sør 1731-1802 og 

Mari Olsdtr. Viste 1745-1833. Imbjør var fyrst gift med Ole Hansen Viste nordg. 1770-1808, 

dei hadde uppigard Lunde 1800-1812. Svend og Imbjør hadde ikkje barn og det var eit 

omfattande skifte etter at Svend døydde i 1859. 

 

Ole Syversen 1788-1878 vart 1829 gift med Ingeborg Syversdtr. Lunde s. 1799-1881 dotter til 

Syver Olsen Lunde s. 1770-1841 og Mari Iversdtr. Viste u. 1778-1859. Ved barnefødsel i 

1832 var familien på Lunde, men det er mogleg at dei seinare var på Klones. Heile familien 

kom til Stokstad midtre som sonen Syver kjøpte ca. 1861. Ole og Ingeborg hadde 2 barn: 

    Syver f.1829, g.m. Ragnhild Olsdotter Austrem n. f.1832. Til Stokstad. 

    Mari Olsdtr. 1832-1895, ugift, budde på Stokstad i 1865 

 

Earley John Blackwell fekk i 1859 auksjonsskjøte på Klones gnr. 140 bnr. for 5900 spd. 

Eardley John Blackwell 1831-1866 var gift med Mari Torsdotter Sve, Kræmar-Sandbu 1837-

1895, dotter til Tor Sve 1799-1873 og Kari nigard sør Sandbu 1806-1896. John og Mari 

hadde 2 barn: 

    Emma Elisabeth 1857-1898, g.m. Francis Slater 

    Kari 1859-1899, neste eigar 

Mari vart gift på nytt med William Duppa Crotch 1831-1903. 

 

I 1869 var det skifte etter Eardley John Blackwell og Klones vart utlagt til dottera Kari 

Blackwell for 5900 spd. Kari vart 1889 gift med Jonathan Julius Aars Fabritius 1852-1916, 

son til William Christian Keilhau Fabritius 1816-1887 og Karen Elisabeth Aars 1824-1896. 

Kari og Jonathan hadde 1 barn: 

    Marit 1890-1975, g.m. Victor Campbell d.1956 

Jonathan vart gift på nytt med Ellen Jensen, Drammen 1874-1943 dotter til Hans Peter Jensen 

og Maren Kristine Johnsen. 

 

John Kr. Sandviken, Lom f.1870 var i 1910 gardbrukar og forpaktar på Klones. Jo var gift 

med Kari Laingen f.1875. I 1917 kjøpte dei Mæhlum som da vart frådelt frå Klones. Jo og 

Kari hadde 12 barn: 

    Brit f.1894 

    Sylfest f.1895 

    Klara f.1898 

    Kari f.1900 

    Anne f.1902 

    Marit f.1905 

    Kristen f.1907 

    Bjørner f.1910 

    Knut f.1912 

    Amund f.1914 

    Jørgen f.1917 

    Kåre f.1919 

 

I 1916 var det skjøte på Klones gnr. 140 bnr. 1 frå skiftebuet etter godseigar J. J. Aars 

Fabritius og hustru Kari Fabritius til Vågå kommune for kr 80000,-. Dette var den summen 

som stod i kjøpekontrakten mellom buet og hofjægermester Thomas Fearnley, bakgrunnen 

var at kommunen brukte forkjøpsretten etter konsesjonslova.  

 

Grønstad gnr. 140 bnr. 5 og Bakken bnr. 6 var frådelte i 1917. I 1921 var det skjøte på Klones 

gnr. 140 bnr. 1, 5 og 6 frå Vågå kommune til Oppland fylkeskommune for kr 111000,-.  

Kjørren gnr. 140 bnr. 7 vart frådelt i 1917 med skjøte i 1917 til Imbert Kleiven for kr 550,-, 

han selde til Oppland fylkeskommune i 1921 for kr 4000,-. 

Grønstad gnr. 140 bnr. 5, Bakken gnr. 140 bnr. 6 og Kjørren gnr. 140 bnr. 7 vart i 1944 

samanføygd med Klones gnr. 140 bnr. 1. I denne samanføyinga inngjekk også Klonesteigen 

gnr. 141 bnr. 3 og Lundstad gnr. 141 bnr. 5 som vart kjøpt frå Sunde i 1898. 

  

Klones vart etablert som jordbruks- og husmorskule i 1919. Jordvegen på gardsbruka Slettmo 

og Fagernes i Vågåmo vart frådelte i 1950 som Slettnes gnr. 66 bnr. 81 og 82 og kjøpt til 

Klones for kr 36000,-. Dei fyrste 47 åra var det 48 elevar viss det var nok søkjarar, halvdelen 

på jordbruksskulen og halvdelen på husmorskulen. Seinare vart det fleire klasser. 

Skulen vart nedlagt i 2009 og Vågå kommune overtok eigedommen. Arvid Mæland overtok 

Klones i 2013. Per Erik Lykstad og Bjønne Owren overtok i 2016, Bjønne Owren frå 2019. 

Tunet aust for bekken vart frådelt i 2013 som gnr. 140 bnr. 21. Både gnr. 140 bnr. 1 og bnr. 

21 er eigd gjennom selskapet Klones as frå 2016/2017. Klonesodden gnr. 140 bnr. 22 vart 

frådelt i 2013 og er eigd av Klonesodden AS. 

 

I 1668 var det på Klones 16 fe og 2 hestar, medan det vart sådd 4 ½ tønner korn. 

I 1723 var det 3 hestar, 1 føl, 14 naut, 20 sauer og 3 geit. 

 

I 1865 var det på Klones 4 hestar, 23 kyr (med ungdyr?), 42 sauer og 3 grisar, medan det vart 

sådd 7 ¾ tønner korn og 6 tønner poteter. 

I 1875 var det på Klones 6 hestar, 1 føl, 1 ukse, 18 kyr, 4 kalvar, 77 sauer, 68 geit og 7 grisar, 

medan det vart sådd nesten 9 tønner korn og 8 tønner poteter (og frø). 

 

I 1953 var det på Klones 7 hestar, 20 kyr, 10 uksar og ungdyr, 10-12 grisar, 20 geit og 30 

sauer. Det var 200 da dyrka jord og 75 da kulturbeite. 

 

I 1969 var det 143 da dyrka i bygda, herav på Slettnes 42 da, samt ca. 70 da beite. På sætra 

var det 64 da dyrka og ca. 70 da beite. 1964 var siste året med mjølkekyr på sætra. I åra 1973 

til 1976 vart det oppdyrka 48 da oppe i lia, i 2022 var dette utvida til 127 da. 

  

I 1997 var det 22 kyr, 20 ungdyr, 152 slaktgris pr. år, 55 sauer, og 40 geit. Det var da 270 da 

dyrka jord og 100 da beite.  

 

Kjelder: 

Digitalarkivet: panteregister, folketeljingar, kyrkjebøker 

Opplandsarkivet Vågå: familieark, avskrifter pantebøker mm. 

Knut Raastad, Jutulen 2017: Litt om slekt på Klones 

Knut K Sortdal, Jutulen 2015: Om 9de april 1940 m.v. på Klones 

Klones jordbruks- og husmorskule 50 år 1919-1969 

Klones jordbruks- og husmorskule, melding for åra 1973-1980 

Jørgen Espelund, 1999: Klones i Vågå 

Anders Skrede, Årbok for Gudbrandsdalen 1939: Soga om Klones 

Klonesbakken 
   

Av ei rettssak i 1680 mellom Lye og Fellese om grensa i baksida går det fram at det tidlegare 

hadde vore ein husmann på Kloneseiga sør for grensa mot Lye.  

 

I 1723 var det to husmannsplassar under Klones, den eine sådde 1 skjeppe og den andre ½ 

skjeppe bygg. Poul Hansen var husmann under Klones i 1711. Marit Arnesdotter var 

huskvinne på den andre plassen. 

 

Det er tomter ovanfor husa i Klonesbakken. På stadnamnkart står det at dette var øvre 

Klonesbakken. Sist på 1700-talet var det fleire husmenn på Klonesbakken, det er ikkje kjend 

kven av dei som var på nedre og øvre Klonesbakken eller i Nylykkja (søre Klonesbakken). 

 

Peder Bakken vart nemnd under Klones i liste over husmannspengar i 1776. 

 

Hans Fredriksen vart nemnd under Klones i liste over husmannspengar i 1780. 

 

Ingebret Eriksen eller Ingebret Bakken vart nemnd under Klones i liste over husmannspengar 

i 1776, 1777, 1778 og 1780. Engelbret Eriksen vart 1775 gift med Anne Bondesdotter f.1752 

frå Hellelykkja dotter til Bonde Hansen 1725-1788 og Ragnhild Endresdtr. Engelbret og Anne 

hadde 5 barn: 

    Erik 1775-1858, g.m. Ragnhild Jonsdtr. Valde n. 1779-1859. Til Sandebakken. 

    Ragnild f.1777 

    Ole f.1779 

    Mari f.1781 

    Hans f.1784 

 

 

Østen Olsen Klones d.1767 var son til Ole Svendsen Klones og Eli Øysteinsdtr. Kvarberg u. 

Øystein vart 1756 gift med Rønnaug Olsdotter. Ved barnefødslar vart dei nemnde som 

Bakken i 1758 og 1763. Øystein og Rønnaug hadde 5 barn: 

    Ole f.1756 

    Jon 1758-1828, neste brukar 

    Ole f.1760 

    Imbjør 1763-1763 

    Karen f.1767 

 

Jon Estensen 1758-1828 var i 1801 husmann med jord under Klones. Jon Bakken vart nemnd 

under Klones i liste over husmannspengar i 1806. Jon Østensen vart 1783 gift med Marit 

Jakobsdotter f.ca.1758 d.1837. Jon og Marit hadde 4 barn: 

    Brith f.ca.1783 

    Marit f.1789 

    Elie 1794-1862, neste brukar 

    Barbra f.1797 

Knut Pedersen vart nemnd under Klones i liste over husmannspengar i 1832, 1833 og 1834.  

Knut Pedersen Nyrnes f.ca.1776 d.1852vart 1815 gift med Eli Jonsdotter Klonesbakken. Knut 

og Eli hadde 9 barn: 

    Peder 1816-1896, g.m. Anne Hansdtr. Blankenborg f.ca.1812 d.1890. Til Nystugu 

    Østen f.1818 

    Knut 1820-1893, g.m. Thorø Svendsdtr. Storvikseige f.ca.1826. Til Sanden / Kloneseige. 

    Marit f.1822, g.m. Christen Knutsen f.ca.1831 

    John f.1825 

    Iver 1827-1911, neste brukar 

    Mari f.1830 

    Ragnhild f.1833 

    Jacob f.1836, g.m. Sigri Olsdotter Pillarvikseie Osperanden f.1855. Til nørdre Ulsletten 

 

Peder Knutsen 1816-1896 var i 1865 husmann utan jord på Bakken. I 1875 var Peder 

husmann med jord på Nystugu.  

 

Ivar Knutsen 1827-1911 var i 1865, 1875 og 1900 husmann med jord på Klonesbakken under 

Klones, også i 1910 budde familien på Klonesbakken men det ser ikkje ut til at dei dreiv 

bruket. Ivar vart 1855 gift med Ragnild Hansdotter Lyeeige f.ca.1834 d.1915 dotter til Hans 

Olsen Kleppeeige. Ivar og Ragnhild hadde 10 barn: 

    Knut f.1855 

    Johannes 1858-1878 

    Johan f.1860 

    Mari f.1863, g.1889 m. Ole Andersen Sandbushaugen 1862-1895, i 1891 budde dei på  

            Klonesbakken. Mari var enkje på Klonesbakken i 1910, i 1900 på Klones saman med  

            barna Anders O Bakken f.1891 og Iver O Bakken f.1894   

    Marit 1865-1865 

    Mari f.1866 

    Ole f.1868 

    Ragnild f.1871 

    Eli f.1873 

    Marit f.1876 

Iver hadde med Rønnoug Larsdtr. Lyeeige 1 barn: 

    Iver f.1855 

 

Klonesbakken gnr. 140 bnr. 4 vart frådelt frå Klones i 1917 med skjøte frå Vågå kommune til 

Thor Olsen Bjølstadløkken, Heidal for kr 2900. Thor 1874-1962 var son til Ola 

Bjølstadløkken og Synnøve Djupdalen. Thor vart 1906 gift med Mari Andersdotter Haugen, 

Vågå 1883-1957. Thor og Mari hadde 1 barn: 

    Sigrid f.1906, neste eigar 

 

Sigrid overtok i 1963. Ho vart 1937 sambuar med Martin Myhre, Sel 1910-1978. 

 

Jon Heggedal, Oslo f.1935 var son til Kristian Heggedal f.1906 og Ragna Bernstrøm, Lunner 

f.1908. Jon vart 1959 gift med Margrete Bratten, Oppegård f.1936 dotter til Aage Bratten 

f.1902 og Randi Juul, Bergen f.1913. Jon og Margrete overtok Klonesbakken i 1972. Jon og 

Margrete har 4 barn: 

    Eik f.1959, g.m. Eli Kristoffersen 

    Håvard f.1962, sbm. Mona Langstad 

    Linn f.1967, g.m. Thomas Hegge 

    Jon f.1969 

 

Lene Brimi f.1974 har heimel til eigedommen frå 2025. 

 

Klonesbakken 68, gnr. 140 bnr. 19 vart frådelt frå Klonesbakken gnr. 140 bnr. 4 i 2006. 

Vidar Kristoffer Heggedal f.1964 har heimel frå 2007. 

 

Klonesbakken 71, gnr. 140 bnr. 20 vart frådelt frå Klonesbakken gnr. 140 bnr. 4 i 2012. 

Håvard Heggedal f.1962 har heimel frå 2021. 

 
Kjelder: 

Digitalarkivet: panteregister, folketeljingar, kyrkjebøker 

Norske gardsbruk 1953-1997 

Opplandsarkivet Vågå: familieark, avskrifter pantebøker mm. 

 

 

 

Melum – Nylykkja – søre Klonesbakken  
 

Jon Jonsen f.ca.1719 d.1788 vart 1753 gift med Anne Olsdotter f.ca.1724 d.1755. I 1757 var 

det skifte etter Anne Olsdtr. Klones. Jon og Anne hadde 1 barn: 

    Jon f.1753, Jon Klonesbakken var i København i 1781 da han mottok arv etter mora 

Jon vart 1757 gift på nytt med Kari Olsdotter f.ca.1731 d.1770. Jon og Kari hadde 3 barn: 

    Ole f.1757 

    Marit f.1760 

    Marit f.1762 

 

Barbro Larsdotter Hjeltar Klones vart 1764 gift for andre gong med Iver Iversen Sandbu 

nordgard f.1739 son til Ivar Olsen Sandbu f.1702 d.ca.1782 og Sigrid Persdtr. Faukstad s. I 

1767 lånte Iver Iversen Klones 800 rd. av Nils Guttormsen Graffer med pant i Klones. I 1771 

var det skifte i buet til Barbro og Iver. I 1773 var det skjøte på Klones frå Iver Iversen Klones 

til stedottera Eli Svendsdotter Klones. Iver skulle som føderåd for seg og kona bl.a. ha plassen 

Nylykkja, og erstatning som Iver skulle betale til Jon Jonsen for husa skulle dekkjast. Iver 

hadde 139 rd. i gjeld til ein kjøpmann i Bergen, dette betalte Jakob Østensen Kvarberg i 1775 

mot pant i føderåda til Iver. Jakob var verge for Eli Klones. I 1779 selde Iver føderåa til 

brukaren på Klones. 

 

Hans Rasmusen f.ca.1748 d.1834 var i 1801 husmann med jord under Klones. Hans vart 

nemnd som Klonesbakken ved barnefødslar frå 1795, men også i 1789 og 1792 var det 

fadderar frå Klones. Hans Bakken vart nemnd i liste over husmannspengar i 1805 og 1806. 

Hans var frå Sæterdalen i Lom. Hans vart 1784 gift med Imbjør Johnsdotter Valde n. 

f.ca.1762 d.1850 dotter til Jon Hansen Valde 1723-1813 og Kari Christensdtr. Fellese 1737-

1792. Hans og Imbjør hadde 6 barn: 

    Brith f.1785 

    Ragnhild 1789-1874, g.m. Ole Olsen Strandeneige f.ca.1788 d.1878. Til Odden. 

    Rasmus f.1792, neste brukar 

    Jon 1795-1796 

    Jon f.ca.1797 

    Marit f.1804 

 

Rasmus Hansen vart nemnd under Klones i liste over husmannspengar i 1832, 1833 og 1834, 

og nemnd som Klonesbakken da ein son gifta seg i 1847 og ved barnefødslar i 1949 og 1854. 

Rasmus var i 1865 føderådsmann på Nyløkken. Rasmus vart 1817 gift med Rønnov 

Martinsdotter Prestgardseige f.ca.1795 d.1841. Rasmus og Rønnov hadde 6 barn: 

    Hans f.1818 

    Johannes 1821-1905, neste brukar 

    Ole f.1824 

    Ingeborg 1828-1853 

    John f.1831 

    Ingebjør f.1836 

Rasmus vart gift på nytt med Mari Nilsdotter f.ca.1808. I 1865 var ho føderådskone, i 1875 

var ho føderådskone men var den som stod for jordbruksdrifta. Sætra vart i 1869 nemnd som 

søndre Bakke sæter. Rasmus og Mari hadde 3 barn: 

    Hans f.ca.1843, i Nylykkja i 1875 

    Rønnoug f.ca.1846, g.m. John Thorsen 

    Anne f.ca.1852 

 

Johannes var i 1865 husmann på Nyløkken under Klones, i 1875 var han gardbrukar på 

Smedsmo. Johannes Klonesbakken vart 1847 gift med Imbjør Johnsdotter Storvikseige 

f.ca.1823 d.1903. Johannes og Imbjør hadde 5 barn: 

    Rønnog 1847-1849 

    Anne 1849-1850 

    Imbjør f.1851 

    Rønnaug f.1854 

    Anne 1860-1870 

 

Etter stadnamnkart heiter det «Toftin» høgre opp enn husa i dag, noko ovanfor vegen. Det kan 

vera der husa i Nylykkja låg. Dette bruket var ikkje med i folketeljingane i 1900 og 1910. 

 

Melum gnr. 140 bnr. 3 vart frådelt frå Klones i 1917 med skjøte frå Vågå kommune til John 

Sandviken for kr 3050. John Kr. Sandviken, Lom f.1870 var i 1910 gardbrukar og forpaktar 

på Klones. Jo var gift med Kari Laingen f.1875. Jo og Kari hadde 12 barn: 

    Brit f.1894 

    Sylfest f.1895 

    Klara f.1898 

    Kari f.1900 

    Anne f.1902 

    Marit f.1905 

    Kristen f.1907 

    Bjørner f.1910 

    Knut f.1912 

    Amund f.1914 

    Jørgen f.1917 

    Kåre 1919-1998, neste brukar 

 

I 1946 var det auksjonsskjøte til Kåre Sandviken for kr 3500. Kåre vart 1947 gift med Margit 

Bakken, Gausdal 1922-2010. Dei flytta til hus ved Folkvang i Vågåmo i 1968. Kåre og Margit 

hadde 3 barn: 

    Bjørn f.1948, til Moelv 

    Marie f.1949     

    Kari f.1954 

 

Ola Høgåsen f.1934 kjøpte Melum i 1969. Ola var son til Ola Martinus Høgåsen, Grue f.1900 

og Helga Opheim, Torpo f.1897. Ola vart 1958 gift med Aud Leine, Bergen f.1935 dotter til 

Gunnar Leine, Herøy f.1901 og Emma Kristengård, Bud f.1908. Nytt bustadhus vart bygd 

nede ved vegen i 1975, det gamle tunet lenger oppe på jordet har avkjøring frå øvre vegen. 

Ola og Aud hadde 4 barn: 

    Eldri f.1960 

    Kolbjørn f.1963, g.m. Anne Kirsti Myrvang 

    Magne f.1970 

    Ingunn f.1971 

 

Kolbjørn Høgåsen f.1963 har heimel til eigedommen frå 2020. 

 

Høgli gnr. 140 bnr. 11 vart 1969 frådelt frå Melum med skjøte frå Kåre Sandviken til Trygve 

Bakken f.1932. Ektefelle Aasta Bakken f.1945 har heimel frå 1999. 

Nystugu 
 

Marit Knutsdotter f.ca.1788 var i 1865 føderådskone på Nystugu. 

 

Knut Jacobsen f.ca.1817 var i 1865 husmann med jord på Nystugu under Klones. I 1875 var 

familien på Vaet / Plassen under Sunde. Knut var son til Jakob Peersen Bjørnstad. Knut vart 

1841 gift med Anne Olsdotter f.ca.1816 f.1873 dotter til Ole Olsen Blankenborg Odden 1788-

1878 og Ragnhild Hansdotter Klonesbakken 1789-1874. Knut og Anne hadde 3 barn: 

    Marit 1843-1846 

    John f.1848 

    Marit f.1853 

 

Peder Knutsen 1816-1896 var i 1865 husmann utan jord på Bakken, i 1875 husmann med jord 

på Nystugu. Peder Klonesbakken var son til Knut Pedersen Nyrnes. Peder vart 1845 gift med 

Anne Hansdotter Blankenborg f.ca.1812 d.1890 dotter til Hans Olsen Blankenborg. Peder og 

Anne hadde 5 barn: 

    Knut 1845-1928, neste brukar   

    Hans 1847-1848 

    Elie f.1849 

    Mari 1853-1854 

    Mari f.1855 

     

Knut var i 1875 dagarbeidar, i 1900 husmann på Nystugu. Knut vart 1867 gift med Barbro 

Pedersdotter Sandbueige f.ca.1839 d.1924 dotter til Peder Olsen Sandbueige. I 1910 og 1920 

budde Knut og Barbro på Kokkehaugen. Knut og Barbro hadde 9 barn: 

    Anne f.1867 

    Marit f.1869 

    Peder f.1872 

    Ole 1875-1946, g.m. Ragnhild Moen 1877-1960, til Kokkehaugen 

    Hans 1878-1878 

    Hans f.1879 

    Paul 1884-1884 

    Knut 1884-1884 

    Paul f.ca.1886 

 

Nystugu var ikkje med i folketeljinga i 1910 så da budde det truleg ikkje folk der. 

 

Nystugu gnr. 140 bnr. 2 vart frådelt frå Klones i 1917 med skjøte frå Vågå kommune til Ola 

Olsen Enstulen for kr 3500. Ola Einstulen 1878-1954 var son til Ola Einstulen f.1853 og Kari 

Horten f.1856. Ola vart 1902 gift med Rønnaug Jonsdotter Ringneset 1880-1917 dotter til Jon 

Pedersen, dei hadde 4 barn: 

    Jo f.1903 

    Kari f.1907 

    Marit f.1910 

    Ole f.1912 

Ola vart 1924 gift på nytt med Marit Hansdotter Vassdokken 1903-1974 dotter til Hans 

Vassdokken. Ola og Marit hadde 2 barn: 

    Ragnhild f.1926 

    Helge f.1928, neste brukar 

 

Helge overtok med skjøte frå mora i 1955. Helge vart 1957 gift med Lovise Kjærstad, Meldal 

f.1935 dotter til Ingebrigt Kjærstad f.1905 og Kari Snoen f.1911. Helge og Lovise hadde 1 

barn: 

    Marit f.1957, sbm. Plamen Petkov, Bulgaria f.1957 

 

Odvar Øyen f.1988 og Camilla Gundersen f.1990 har heimel til eigedommen frå 2014. 

 

Kringsjaa gnr. 140 bnr. 9 vart frådelt frå Nystugu i 1923 med skjøte 1924 frå Ola O Enstulen 

til Kaspar Øvstedal for kr 500. I 1962 var det skjøte frå Kaspar Øvstedal til Oppland 

fylkeskommune. Ellen Metha Steen f.1930 og Sigurd Kristoffer Steen f.1924 fekk heimel til 

eigedommen i 1993. 

 

Bjørkebakken gnr. 140 bnr. 10 vart frådelt frå Nystugu i 1956 med skjøte 1957 frå Helge 

Einstulen til systera Ragnhild Jonsen og mannen hennar Lars Jonsen. Svein Magnar Jonsen 

f.1953 overtok i 1977. I 1985 var det skjøte til Sverre Letrud f.1919. I 1988 var det skjøte til 

Arild Damstuen f.1963. Jostein Visdal f.1996 har heimel til eigedommen frå 2021. 

Sanden – Kloneseige 
 

Knut Knutsen f.ca.1822 var i 1865 husmann utan jord på Kloneseige, i 1875 på Sanden som 

truleg var same staden. Knut Klonesbakken var gift med Thorø Svendsdotter Storvikseige 

f.ca.1826. Knut og Thorø hadde 5 barn: 

    Eli 1854-1854 

    Eli f.1856 

    Svend f.1860 

    Knut f.1868 

    John 1872-1872 

Rundhaugen – Lyebakken 
 

I 1680 var det sak mellom Lye, Fellese og Klones som viser at Lye hadde haugstteig mellom 

Klones og Strond/Blankenborg.  

 

Johannes Klonesbakken eller Iversen vart nemnd under Klones i liste over husmannspengar i 

1778 og 1780, men truleg var dette på Rundhaugen under Lye. Johannes Iversen Kvarberg n. 

1720-1802 var son til Anne Hansdtr. Kvarberg 1695-1772 og Ivar d.y. Johannessen Sandbu ø-

n d.1727/1728. Johannes vart 1742 gift med Karen Jakobsdotter Lye 1723-1773. Johannes 

overtok bygselen på Lye i 1742. Sonen overtok på Lye i 1778 og dermed har Johannes som 

enkjemann vorte husmann på Rundhaugen. Johannes og Karen hadde 9 barn, bl.a.  

    Jakob f.1749, neste brukar 

 

Jakob Johannessen Lye f.1749 overtok bygselen av Lye i 1778 og hadde garden til 1786. 

Jakob var i 1801 husmann med jord under Lye. Jacob f.ca.1739 vart 1776 gift med Marit 

Andersdotter Strand ø. 1755-1786. Jacob og Marit hadde 1 barn: 

    Kari f.1785 



 

14 
 

Jakob vart 1789 gift på nytt med Mari Olsdotter f.ca.1766. I 1801 budde systerdotter hennar, 

Imbjør f.ca.1799 saman med dei. 

 

Halvor Thordsen f.ca.1771 d.1808 var i 1801 husmann med jord under Lye, da var Lyebakken 

to bruk. Halvor vart 1798 gift med Mari Poulsdotter f.ca.1774 d.1860. Halvor og Mari hadde 

2 barn: 

    Mari f.ca.1799 

    Guri f.1800 

 

Mari Poulsdotter Lyeeige vart 1823 gift på nytt med Anders Knutsen Gresk f.ca.1767 d.1849. 

Dette var han som vart kalla Anders Græsk.  

Anders hadde tidlegare med Rønnaug Larsdotter dottera 

    Kari f.1807, ugift, til Greske-Karis plass ved Ulsanden 

 

Henning Andersen f.ca.1760 d.1801 var i 1801 tenestekar på Lye, han vart nemnd som 

Lyebakken da han døydde i 1801. Henning vart 1787 gift med Anne Torsdotter f.ca.1759, ho 

var i 1801 inderst, truleg på Klonesbakken. Henning og Anna hadde 4 barn: 

    Marit f.1787, hjå faren i 1801 

    Iver f.1791 

    Rannej 1794-1796 

    Rannei f.ca.1798 f.1863, g.m. Christen Thorsen Stadeeie Hesthågå f.ca.1799 d.1875. Til  

                   Rundhaugsreiret. 

Henning hadde før ekteskapet barn med Anne Larsdotter: 

    Anders 1782-1782 

 

Thor Olsen f.ca.1825 d.1888 var i 1865 og 1875 husmann med jord på Rundhaugen. Thor var 

son til Ole Olsen Moen. Thor vart 1851 gift med Anne Hansdotter Næsset f.ca.1828 d.1910 

dotter til Hans Hansen Holbøseige. Thor og Anne vart ved barnefødsel i 1859 nemnde som 

husmannsfolk på Bratlandeige, frå 1862 på Lyeneige. Enkja Anne Hansdotter var familiens 

hovudperson i 1891. Thor og Anne hadde 8 barn: 

    Ragnild f.1850, neste brukar 

    Ole f.1853 

    Hans f.1856 

    John f.1859 

    Anne f.1862 

    Marit f.1865 

    Mari f.1867 

    Guri f.1870 

 

Ragnhild var gift med Ole Larsen f.1854, i 1900 og 1920 var han husmann med jord på 

Rundhaugen under Lye. Ole og Ragnhild hadde 6 barn: 

    Anne f.ca.1879 

    Lars f.ca.1880 

    Ragnhild f.ca.1884 

    Marit f.ca.1887 

    Thor f.ca.1889 

    Hedvig f.ca.1892 

 

Rundhaugen gnr. 67 bnr. 14 vart frådelt frå Lye i 1922 med kongeleg skjøte til Ole S Kleiven 

1894-1990 for kr 2000. Ola frå øvre Vistekleiven var son til Syver T Kleiven f.1841 og 

Rønnaug Olsdtr. Sandneshagen Sandnesulen f.1857. Ola vart 1922 gift med Gunhild 

Stordalen 1899-1977 dotter til Rolv Johnsen Stordalen f.1866 og Mari Pedersdtr. Gjelbakken 

1857-1913. Ola og Gunhild hadde 7 barn: 

    Syver f.1922 

    Rolv f.1925 

    Olaf f.1928 

    Magnus 1930-1950 

    Kåre f.1933 

    Oddbjørg f.1937, g.m. Trygve Plukkerud 

    Eldrid f.1941, g.m. Johannes Brandvol 

 

I 1990 var det heimelsovergang til alle barna. Syver, Rolv, Olaf og Kåre fekk skjøte i 1991. 

 

Gunhild Brandvol f.1980 overtok heimelen til eigedommen frå 2024. Ho er dotter til Eldrid 

og Johannes Brandvol. 

 

Carolin Maurstad Risheim f.1989 kjøpte Rundhaugen i 2026. 

